
მუნიციპალიტეტები მსჯელობენ ბავშვების და ოჯახების კეთილდღეობისათვის საჭირო სახელმწიფო პოლიტიკის შესახებ  

ცენტრალური  და ადგილობრივი მთავრობები თანხმდებიან,  კოორდინირებულად იმოქმედონ ძალადობის აღმოსაფხვრელად, მოწყვლადი ოჯახებისთვის სოციალური მომსახურების გასაუმჯობესებლად და შეზღუდული შესაძლებლობების მქონე ბავშვების დასაცავად 

თბილისი, 20 თებერვალი 2018. საქართველოს ყველა მუნიციპალიტეტი შეიკრიბა თბილისში ორდღიან ფორუმზე, რათა შეთანხმდნენ როლებსა და პასუხისმგებლობებზე, რომლებიც ეკისრება   ცენტრალურ და ადგილობრივ მთავრობებს დაუცველი ოჯახების დახმარებისა და ბავშვთა მიმართ ძალადობის აღმოფხვრასთან დაკავშირებით.      

შეხვედრა ორგანიზებულია საქართველოს შრომის, ჯანმრთელობისა და სოციალური საკითხების სამინისტროს, იუსტიციის სამინისტროს, რეგიონალური განვითარებისა და ინფრასტრუქტურის სამინისტროს და გაეროს ბავშვთა ფონიდის მიერ ევროკავშირთან პარტნიორობით. შეხვედრაში მონაწილეობენ სამთავრობო და არასამთავრობო უწყებების, სახალხო დამცველის ოფისის და საერთაშორისო ორგანიზაციების წარმომადგენლები.    

“მუნიციპალიტეტებს უმნიშვნელოვანესი როლი აკისრიათ ბავშვების ძალადობისგან დაცვის, სოციალურად დაუცველი ოჯახებისა და შეზღუდული შესაძლებლობების მქონე ბავშვების დახმარების საქმეში“, განაცხადა საქართველოში გაეროს ბავშვთა ფონდის წარმომადგენელმა, ქ-მა ლაილა გადმა. “მუნიციპალიტეტები პასუხისმგებელნი არიან აუცილებელი მომსახურებების მიწოდებაზე და შეუძლიათ აკონტროლონ, თუ როგორაა დაცული  ბავშვებისა და მათი ოჯახების უფლებები. მიუხედავად ამისა, მუნიციპალიტეტებისთვის კვლავაც დიდ გამოწვევად რჩება ეფექტიანი რეაგირება ბავშვებისა და ოჯახების საჭიროებებიდან გამომდინარე. ასევე მწირი და არასაკმარისია ბავშვებისა და ოჯახებისთვის არსებული მომსახურებებიც. მუნიციპალიტეტების გაძლიერება აუცილებელია დაუცველი ბავშვების და ოჯახების მხარდაჭერისა და  მათი აქტიურ მოქალაქეებად ჩამოყალიბებისათვის. გაეროს ბავშვთა ფონდი მჭიდროდ თანამშრომლობს მუნიციპალიტეტებთან შეზღუდული შესაძლებლობის და ძალადობის მსხვერპლი  ბავშვებისთვის  მომსახურებების განვითარების მიზნით. ჩვენ  კვლავაც გავაგრძელებთ ამ მხარდაჭერას საქართველოს  ცენტრალურ მთავრობასა და სხვა პარტნიორებთან ერთად“, განაცხადა გაეროს ბავშვთა ფონდის წარმომადგენელმა.  

შეხვედრის მონაწილეები შეთანხმდნენ მუნიციპალიტეტების გადამწყვეტ როლზე დაუცველი ოჯახების დახმარების საქმეში და განიხილეს ნაბიჯები, რომლებიც უნდა გადადგას საქართველოს მთავრობამ ბავშვთა მიმართ ძალადობის აღმოფხვრისა და ბავშვზე ძალადობის დასრულების გლობალურ პარტნიორობაში გაწევრიანებისთვის. შეხვედრაზე ასევე განიხილეს შემდეგი საკითხები: 
· ბავშვის დაცვის მიმართვიანობის პროცედურების შესაბამისი რეგულაციების შემუშავება და ბავშვთა მიმართ ძალადობის ფაქტების იდენტიფიცირების, რეფერირებისათვის საჭირო პროფესიონალური შესაძლებლობების  უზრუნველყოფა ადგილობრივ დონეზე; 
· სხვადასხვა სახის ინკლუზიური მომსახურება ადგილობრივ დონეზე და შეზღუდული შესაძლებლობების მქონე ბავშვების და მათი მშობლების მხარდაჭერის საუკეთესო პრაქტიკა; 
· მიმდინარე სოციალური დაცვის პროგრამები და მომსახურებები მუნიციპალურ და ცენტრალურ დონეზე, მათ შორის, მიზნობრივი სოციალური დახმარების პროგრამა; ამ პროგრამების გაუმჯობესების შესაძლებლობები და მუნიციპალურ დონეზე სოციალური დახმარების სქემების შემუშავება მიზნობრივი დახმარების მიღმა დარჩენილი ჯგუფებისთვის. 

ფორუმზე მიღებული გადაწყვეტილებენი აისახება სახელმწიფო დეცენტრალიზაციის სტრატეგიასა და 2014-2020 წლების ადამიანის უფლებათა ეროვნული სტრატეგიის და მისი სამოქმედო გეგმის განხორციელებაში.

დამატებითი ინფორმაციისათვის, გთხოვთ, დაუკავშირდეთ:  
მაია ქურციკიძე, გაეროს ბავშვთა ფონდის კომუნიკაციის პროგრამის ხელმძღვანელი
ტელ: (+995 599) 53 30 71 ელ–ფოსტა: mkurtsikidze@unicef.org, www.unicef.ge 

